
Aucangh dwg goeng lauxsaendeu, de vunzleih huzngaeh, sonsawduiyouh le, daeuj gunghswh dawzdou,daengz seizneix ndaej haj bi lo.Aucangh daeuj gizneix baenzlainanz, mbouj raen lwgyah de daeujdamq de saek baez, de wnggai hix siujma ranz ba? Aenvih cawzliux bae hawcawx byaek, de ngoenzngoenz youqndaw ranzdawzdou naengh. Bingz-ciengz baez daengz gunghswh, cungjraen de youq gizhaenx, mbouj dwgdoeg saw yawj bauqceij, couhdwglienh sij sawmauzbit, mboujcix caeuqvunz gangj gojgaeq, de lumjbaenz mizhaujlai gojgaeq gangj mbouj roxliux. Roxnaeuz de mbouj mizvunzcaen, dwg ndaek vunzgyonz gagyouq ndeu?Danghnaeuz ngoenzsinghgizmbouj bae gunghswh gyaban,dingjlingz bungz daeglan Aucangh, lijlaihnaeuz Aucangh caendwg goengvunzgyonz fouz lwg fouz caen ndeudem!Ngoenzneix gwn ngaizromh gvaizlai, banringz roengzban gou couhmbouj ma ranz gwn haeux lo. Gou baeranzdawzdou, siengj dingq Aucanghlwnh gojgaeq.
“Gou bingzciengz mbouj youqranz ninz! Seiz hwnjban song lwgnyezgou couh youq hagdangz ninz, duiyouhle couh youq gizneix youq!”Aucanghmiz di simnaiq naeuz:“Danghnaeuzgunghswh mbouj hawj gou dawzdoulai, gou couh bae baihrog co ranzyouq!”
“Mwngz vih gijmaz miz ranzmbouj ma ne?”Gou miz di geizheih.
“Aenvih……Ndaw ranz gou mizsong meh guk!” De hoz ndaeng-ngaeungaeu naeuz.
“……”Gou ngoemxngwd lo.Aucangh dawz aen cung gaeuq dehwnjdaeuj, gwn gaemz raemx ndatndeu, dawz aenfa goeb ndei,nyinhnyinh conghhoz le caiqmenhmenh lwnh okdaeuj.Laeng Aucangh dwg seiq daihlwgdog, hagsib、 guh hong caeuqaeuyah cungj aeu dingq daxbohdaxmeh de gangj, daegbied aeu dingqdaxmeh de baijbouh, de yienznaeuzeuq gvaq, hix deuz ranz gvaq, hoengcungj mbouj miz yungh. Aenvihdaxmeh de rwix lai, laeng yahdaiq hix

ak lai, de guh gijmaz cungj denggyoengqde gaemguenj, seizseiz cungjndaej gaemh’ep de!Daj de doeg daihhag hwnj,Aucangh couh miz dah youx ndeu,song boux de cungj naemj doxcaezbaenz gya baenz dangz. Song boux debizyez ra hong le, youh caemh aendanhvei ndeu, mwh songde baijbouhndei rugmoq, senj ndei ngoenzndeiyawhbwh bae lingx cingq, daxmeh defwtfat saet daeuj ndaw singz ra de,vetbyangbyang mbouj hawj songdegezvwnh, cigciep fok naeuz:
“Danghnaeuz mwngz gamj aeu dahlwgsau neix guh yah, gou couh daiyouq ndaw rugmoq mwngz hawj souyawj!”Doiq youx doxrox doxmaij haenx,couh yienghneix deng daxmeh denyengh aeu ceksanq bae lo! Aucanghvanzlij ngaiz vuenh faenh honggihgvanh danhvei de dem, diuh de baedaengz diegseng aen hagdangz ndawmbanj ndeu son lwgnyez! Gij vi gijndaenq de mbaet youq ndaw dungxmbouj miz dieg okheiq, cijmizngoenzhwnz gwn laeuj siu heiq, caeuqlaeuj doxbuenx ngoenz gvaq ngoenz,mbouj rox miz geijlai baez, hix geiqmbouj ndaej liux lo, baez laeuj singj lecij fatyienh cihgeij mezsez youq henzcongz.Diuh dauq ndaw mbanj mboujgeijlai nanz, daxmeh Aucangh couhgag guhcawj, aeu dahlwg dahnuengxranzhenz de hawj Aucangh guh yah,dah yah neix yienghsiengq mbouj sausaek di, vunz goeg ndang hung lumjcwzvaiz, hab guh hongnaz hongreih.Gawqyienz boux caen ndiep caengyaez mbouj miz lo, aeu bouxlawzmbouj dwg ityiengh? Aucangh hixmbouj caiq guengzcak, hix mbouj caiqeuq lo. Daxmeh de haidasajbaizciengz, hawj de banh ciengzlaeuj hoengh ndeu youq seiqcawqhenz mbanj coengzlaiz mbouj mizgvaq, hoeng gezvwnh ngoenzhaenx de

mbouj bae vwnhlij yienhciengz. Dembouj rox dauqdaej dwg byawz youhdwg baenzlawz soengq de haeuj ndawrugmoq bae. Hix mbouj rox gvaqlaengmwhlawz miz daeglwg ndeu, seizlawzbaenz goengbaeuq liux lo!Aucangh ngamq geiqndaej ceiqcingcuj dwg vwnhlij ngoenzlaeng, decouh buen bae daengz ranzhag,bouxdog gag youq lo, itcig youqdaengz haj bi gaxgonq duiyouh. Youqduiyouh haemhgonq, de gaenq ra vunzbang de youq ndaw singz ra ndaejfaenh hong neix, gij gyadangq dehixdwg youq ranzhag cigciep soengqdaengz ranzdawzdou gunghswh daeuj.Mwhhaenx lij youq ndawranzhag, daxmeh de ciengzseiz daiqmehyah de daeuj hagdangz gangj saeh,hix yaep mbouj seiz yaeujyak daeglwgmanzgyaengj de gvaqdaeuj hawj deguenjgyauq, caemh daiq daeglan dedaeuj daengz hagdangz hawj gyoengqdoengzsaeh de yawj, naeuz de gaenqdang goengbaeuq liux lo, lij dwgmbouj leix mbouj langh gyaranz.Mbouj guenj daxmeh baenzlawzloengh, doiq de daeuj gangj cungjmbouj dajgaenj, de senqsi simcitlumj hoi.
“Ciuhvunz gou lix dangq dai,saedceij gvaq ndaej camzsim coegsaej,mbouj miz saek di eiqsei, gwn ngoenzsuenq ngoenz lo!”Aucangh gvaengzdanding aeng.
“Mwngz caeuq daxheiz lienzhaehgvaq lwi?”Gou cam.
“Gaxgonq sij saenq geiq hawj degvaq, rox de saedceij caemh gvaqmbouj ndei!” Aucangh raemxdarimmbummbum, yaek rih okdaeuj lo.Ndaw sim gou miz mwngz, ndawsim mwngz miz gou, doxmaij mboujndaej doxaeu, bouxwnq mbouj mizbanhfap gamjsouh daengz gij siengsimhaenx.Miz vunz, doxnaek mbouj ndaejdoxaeu, cijmiz cuengq youq ndawdungx coeg saej coeg sim.

Miz vunz gyaez, youh aeu mboujndaej, cijmiz gyaez baenz lanzcienh,gyaez ndaej siujsim riri!Caeuq Aucangh gangjgoj seiz,gou fat saenqsik hawj dah baengzyouxndei gou, de youq ranzcoj Aucanghdang fucincangj, cam de rox mbouj roxgij gyasaeh Aucangh.Dah hujgeiq ndei gou naeuz:
“Cingq youq ranz de cawqleix gijsaehcingz neix ne.”

“Aucangh, mwngz siengj ma ranzyawjyawj lwi?”
“……” Aucangh caembyam-byam mbouj gangjvah.
“Daxbuz bineix ndaej geijlaibi……”
“Goujcib it bi!”Gou cam vahmboujcaengz sat, Aucangh couh ciengjhoizdap naeuz:“Geij ngoenz gonq, delaemx baez ndeu, ndokgumq raeksoiqlo!”
“Yienghneix mwngz couh maranz yawj daxbuz baez ndeu ba!”Ndithaemh veqciuq haeujgyanghongh, meh youq ndaw rongzmuengh lwg dauq!
“Ndei!” Aucangh mbouj mizsaek di yupyawj.
“Boh’ au, cuengqroengz ba!”Caih daxmeh de doxsaek doxsaeuq,doxienq doxhaemz, ciuhvunz yaekgvaq bae caez lo, hix wnggaicuengqroengz loba!
“Ndei!” Aucangh raemxda rihroengz naj daeuj, lae gvaq vangraeh,de hix goq mbouj ndaej uet lo.Aucangh ndwn hwnjdaeuj, byaijhaeuj ndaw rug bae, song fwngzsaenqnyaeunyaeu dawz aen hab nyaeqndeu okdaeuj, dajhai baez yawj,ndawde yo miz aen haedfwngz ndeu.
“Bang gou vut aen haedfwngzneix bae ba!”
“Ndei le!”Gou ndwn hwnjdaeuj,dawz aen hab coux haedfwngzdoengzcaez ndek haeuj aendoengjnyapnyaj henzloh bae, mwhneixaen civanzvei ngamq hai gvaqdaeujbeuj nyapnyaj.Ngoenzlaeng gou daeuj hwnjban,yawjraen ranzdawzdou damq okdaeujboux najseng ndeu.Dingqnyi Aucangh ma ranz lo!Ngoenzlwenz banringzgvaq, daeglwgde hai ci gvaqdaeuj buen gij gyadangqde bae ranz lo!

Dauq Rongz

Gangj daengz gumzmbwn,gyoengqvunz couh swhyienz caeuqLozyez Yen lienzhaeh hwnjdaeuj,gig noix miz vunz rox, Bingzgoj hixmiz gumzmbwn.Youq Bingzgoj Si Gojva CinMbanjdunghmungj Gamjgimngaenzbaihlaj haenx miz song aengumzmbwn. Aen ndeu lumj aendoengj nei, bak gumz gvangqdaihgaiq 60 mij, gig laeg, lajdaejseizseiz miz raemx, coengzlaizmbouj miz vunz ndaej roengzbaegvaq， lingh aen gumz mbiengjbaihgwnz lumj aen laeuhdouj,mbiengj baihlaj lumj aen doengj,

aen conghgumz neix gvangq 70 mijdaengz 80 mij baedauq, laegdaihgaiq 500 mij. Donh baihlajlumj aen doengj nei bangxhenzcungj dwg rindat; donh baihgwnzlumj aen laeuhdouj nei sam mienhdwg rindat, ngamq miz aen geuqgaeb ndeu dwg rin gyaux namh.Moix bi doeng cin song geiq,daegbied dwg mbwnrengx seizde,aen gumzmbwn neix gij raemx yaephwnj yaep roengz, gig geizheih.Youq aen gumzmbwn neix lajdaejde yaem miz aen raengzndaemndeu, bak gvangq 5 mij daengz 10mij, laeg geijlai mbouj rox.

Bingzgoj Hix Miz Gumzmbwn

▲Gumzmbwn Lungzyangj Bingzgoj. Doz vangjloz


